Nafarroako Parlamentuko Mahaiak, 2013ko azaroaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maite Esporrín Las Heras andreak herritar-txartela ezartzeari buruz aurkeztutako galdera.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko azaroaren 18an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari atxikitako foru parlamentari Maite Esporrín Las Herasek, Legebiltzarreko Erregelamenduan ezarritakoaren babesean, ondoko galdera egin du, Nafarroako Gobernuko Lehendakaritza, Justizia eta Barneko kontseilariak idatziz erantzun diezaion:

Herritar txartela oso baliagarria da, identifikatzeko aukera ematen duelako zenbait zerbitzu jasotzeari begira; esate baterako, kiroldegietara, udal igerilekuetara, gizarte-etxeetara eta eraikin publikoetara sartzea. Halaber, aukera ematen du ordaintzeko hiri garraioa eta bizikleten alokairua, Nafarroako liburutegi publikoen sarera sartzeko, eta abar.

Horrekin, Toki Administrazioko Zuzendaritza Nagusiak tokiko zerbitzu publikoen kalitatea eta berrikuntza garatu zituen. Hori dela-eta, 2001etik aitzina, toki entitateek eskaintzen dituzten zerbitzuetan kreditatzeko sistema komun hori sustatu zuen, eta Nafarroako Gobernuak finantzatzen zuen txartel hori.

Orain dela gutxi, udalek eta beste entitate batzuek Nafarroako Gobernuaren jakinarazpen bat jaso dute, zeinean informatzen baitu ez dela txartel horren ordainketaz arduratuko hemendik aurrera, finantza-arrazoiak direla-eta, eta entitate bakoitzak egin beharko duela zuzenean hori.

Informazio hori  ikusita, ondoko galdera egiten dut, idatziz erantzun dakidan:

Herritar txartelaren ezarpenak zer kostu ekonomiko ekarri dio gaur arte, urtean, Nafarroako Gobernuari?

Iruñean, 2013ko azaroaren 12an

Foru parlamentaria: Maite Esporrín Las Heras

